
Mapasnava malasBunun tu lainigaiban

Maaq a Taivazg a madidia sidugq madia galinga tu dalagan, sikaupa
Takisilazan tu siduq a, haiza tu mas’an gan nuum tu siduq, haiza amin
mas’an gan nuum tu qalinga. Qaitu, saduu ata maikikingna tu, ni’in
magqansiap bazbaz anak’anak tu qalinga, na dungzav malatpu ka siduq.
Mastaan tu kapisingun kasalpu’un 1 miliskin. Uninang imita sasaipuk tu
liskadaan, sasaugbung maupati tu sinkuzakuza, pintamasaz ma’i’insun
malaasBunun tu sinkuzakuza.

Nataqu saak inaak mapasnava malaasBunun tu lainihaiban. Ihaan saak
masivau’un gan tas’a painsanan a, minhamu Takbanuaz tu mapalatanam,
madauzung saak ma palatasban, maisnatudiip maqtu manahip mapasnava
malasBunun. Haiphaipinti, mugna saak ihaan masiva’un qan nuum tu
painsanan minhamu Isbubukun tu mapalatanam, ma dauzung amin
latasban, saihaan saak Taihuku antala kainahipan sinpintamasaz.

Mugna ihaan katavin a, miliskin saak tu, maupa pavazunin a
sinpalatanam, na’asa saak tanam tu, duug maidazain inaak malaasBunun tu
sinpasnava. Paagpun, ma’insun saak uvavaz’az tu, “ Duuq maqtu ata

muskun minhamu mapalatanam?” Tulansan amin naingka antalam tu,

“ Namaqtu minhamu.” Manahip saak maqtu masunu malasBunun tu
sinkuzakuza.

Maag saam a, dadusa tais’aan, Vava siin Ali siin pinilumaq Uvau,
saspat saam minhamu, min’uni saak tastulumaq masnanava malasBunun tu
masnanava, masisipul maputul malasBunun tu galinga. Maupa laupang
mapasnava a, muhaz niap tan’a, ni’ang niap mapatas, paaqpun, muhaz
minhamu kitngaa’ang tu sinpalatanam.

Maagq saak a, niap malasBunun, niap masipul, niap mapatas, paagpun,
minhamu saak malmisgang tu sinpalatanam. Tastulumag a manahip
mapasnava malasBunun, mintun mapagainan. Maupa laupang mapasnava
ka, mangapus a sinbabazbaz galinga. Tuzatu matumasqging Tama-diganin,
latasban amin saam sinpalatanam. Maag saak a, malngangaus inaak
sinpalatanam tu ngaan, munhaan Kalingku antala liskadaan tu sintumasging.
Misnahaan tudiip, minmazimain uvavaz’azun mapasnava malasBunun,
namugnaang dau minhamu maldaqvas tu sinpalatanam.

Paagpun, tuza masihaldaingaz mapasnava malasBunun tu lainigaiban.

